
AURKEZPENA

Merkatua, hori arautzen duen legedia eta ezarri behar dena, erakundeen barne-egituran
eta jardueren kudeaketan aldaketak sartzen aritu dira; aldaketa horien ondorioz, Kode
Etiko bat izatea gomendatzen da, erreferentziazko gida izan dadin eta enpresa-jardueran
erabili eta ezarri beharreko printzipio etikoen ardatz izan dadin.

EUSKO TRENBIDERAK - FERROCARRILES VASCOS S.A. sozietate publikoak
(aurrerantzean, "Euskotren” edo "Sozietatea”) Kode Etiko hau argitaratu du,
Sozietatearen eta bertako pertsonen jarduerak arautzeko etikarekin eta osotasunarekin
lotutako balioak eta printzipioak garatu eta formalizatzeko.

Kode Etiko hau Euskotrenen Compliance Penalaren Sistemaren baitan dago eta hala
gauzatzen da; Sozietateko langile eta zuzendari guztiek nahitaez bete behar dute,
Administrazio Kontseiluko kideek ere bai, eta oinarri diren printzipioetara egokitu behar
dute jarduera profesionala.

1. XEDEA

Kode Etiko honen xedea da Sozietatearen eta bertako pertsonen jarduera arautzen duten
printzipio etikoak eta jarrerazkoak ezartzea barnean eta kanpoan:

e barnean, Euskotreneko kide bakoitzari erakundearen barruan agindutako eginkizun
bakoitzarekin zerikusia duen guztian.

e kanpoan, Euskotrenek merkatuan garatzen dituen jardueren ondorioz hirugarrenekin
ezartzen dituen harreman guztietan, baita administrazioarekin eta beste erakundeekin
dituen harremanetan ere.

Era berean, erakundearen barruan zintzotasun, errespetu eta jarrera etikoko estandar gorenak
sustatu eta finkatu nahi ditu, kontratuzko onustearen eta indarrean den legearen funtsezko
printzipioekin bat etorrita.

2. APLIKAZIO-EREMUA

Euskotreneko langile eta zuzendari guztiek eta Administrazio Kontseiluko kideek Kode Etiko
hau ezagutu eta bete behar dute, eta oinarri diren printzipioetara egokitu behar dute jarduera
profesionala.

Pertsona horiek, Euskotrenen uneoro indarrean diren barne-arauak ere ezagutu eta bete behar
dituzte, batez ere bakoitzaren erantzukizuna eta/edo erakundearen barruan garatzen duten
Jarduera arautzen dutenak.

Kode Etiko honetan eta erakundearen barne-araudian ezarritakoa ez-betetzea zehatu egingo
dira Lan Zuzenbideko arauen, indarreko Hitzarmen Kolektiboaren eta Euskotrenen Zehapen
prozeduraren arabera.

Euskotreneko pertsonaren batek Kode Etiko hau edo aplikatu beharreko barneko eta/edo
kanpoko araudia ez direla betetzen jakinez gero, Compliance - Arauak betetzeko Organoari

euskotren @ Q0 Q@



ZUZENT-ARAU-001-24 Kode Etikoa 1. ber.

(aurrerantzean, Compliance Organoa-CN-) jakinarazi beharko dio horretarako ezarritako
komunikatzeko bideen bidez.

Amaitzeko, hirugarrenen erabakiak Sozietatearen erantzukizun-eremutik kanpo geratu arren,
Euskotrenen xedea da bera kontratatzen duten pertsona eta enpresa guztiek -bereziki
hornitzaileek, eragileek, aholkulari-enpresek eta azpikontratatuek- konpromisoa har dezaten,
agiri honetako edukiekin bat etorriz, jokabideko estandar etiko gorenak beteko dituztela.

3. ENPRESA ARLOKO JOKABIDEA

3.1. Gobernu-organoko barne-funtzionamendua

Euskotreneko kargu oro izateak, zuzendaritza- eta gobernu-organoetako kide izateak,
berekin dakar enpresari ordenatu baten zuzentasunez aritzeko betebeharra, akziodunekin
eta bazkideekin leial izanez eta Sozietatearen interesei zerbitzatuz.

Era berean, Sozietatearen eta bertako organoen erabakien inguruko informazioa
erreserbaz eta konfidentzialtasunez tratatu beharko dute, baita eginkizunak laga ondoren
ere.

5.2.Langileekin eta langileen arteko harremanak

e Errespetua eta tratu-berdintasuna

Euskotrenek konpromisoa hartzen du langile enplegatu guztiei eta zuzendaritzako eta
administrazioko organoetako kideei lan-baldintza duin eta bidezkoak emango dizkiela.
Era berean, ez da gehiegikeriazko, etsaitasunezko edo erasoko jokabiderik onartuko,
ezta arraza, sexua, sexu-orientazioa, sinesmena, ideologia, erlijioa, gizarte jatorria,
desgaitasuna, nazionalitatea, adina edo beste edozein motako inguruabarren
ondoriozko bereizkeriarik ere Sozietateko kideen artean, dena delako maila edo
kualifikazioa izan arren.

Era berean, lanean ez da inolako jazarpenik onartuko.

e Aukera-berdintasuna

Euskotreneko enplegatu guztiek garapen profesionalerako aukera berdinak izango
dituzte. Sustatzeko erabakiak merituan, ahaleginean eta prestakuntzan baino ezingo
dira oinarritu eta, behar izanez gero, kontuan izango dira buruzagi izateko kualitateak
eta gaitasuna; dena modu objektiboan baloratuko da.

e (iza Eskubideak eta funtsezko askatasunak

Euskotrenek bat egiten du Nazio Batuen Mundu Hitzarmeneko printzipioekin. Horien
arabera, Sozietateak konpromisoa hartzen du kontratatuko duen enpresetako inork ere

ez duela derrigorrezko edo nahitaezko lanik egiten eta haurren lanik ere ez duela
erabiltzen.

e Oreka pertsonal eta profesionalaren sustapena

Euskotren ohartzen da erakundeko kide bakoitzaren eginkizunak eta bizi-pertsonala
uztartzea oso garrantzitsua dela. Ondorioz, erakundearen helburuetako bat da oreka
hori sustatzea, ahal den heinean enplegatuen eta zuzendaritzako eta administrazioko
organoetako kideen egoera eta inguruabar pertsonal eta familiarretara egokituz.

3.3 Hirugarren eta merkatuekiko harremanak

Euskotrenen berezko jardueren ondorioz, erakundeak hirugarrenekin dituen harremanak
(hornitzaileekin, bezeroekin, lehiakideekin edo bazkideekin) eta inbertsoreekin eta
merkatuko eragileekin dituenak, printzipio hauen araberakoak izango dira:

e Buruzagitza eta gardentasuna

Sozietatearen administrazioa eta zuzendaritza pertsonarik egokienari emango zaizkie,
pertsona horien ezagutzak, kualitateak, esperientzia eta buruzagi izateko gaitasunak
kontuan izanda.

e Profesionaltasuna eta elkartasuna

Euskotrenek soilik irizpide profesionalak erabiliko ditu, langileei ganora, ardura,
erantzukizuna eta leialtasuna eskatuko dizkie lana egitean.

Euskotreneko  pertsona enplegatuek eta  zuzendaritza-organoetako eta
administrazioko kideek dagozkien enpresa-erabakiak hartuko dituzte, interes pertsonal
edo familiar oro albo batera utzita. Era berean, Sozietateko gaien antolaketa,
administrazioa eta kudeaketa interes sozial eta korporatiboaren araberakoak izango
dira soilik. Hori guztia Sozietateari balioa emateko epe luzera eta legezkotasuna,
segurtasuna eta arriskuen kudeaketa egokia zorrotz eta era bateko konpromisoz
betetzeko.

Euskotrenek, ahal duela, enplegatuel, zuzendaritzakoei eta administraziokoei xede
profesionalak lortzen lagunduko die.

e Lehialeiala

Euskotrenek konpromisoa hartzen du ohiko jardueren esparruan Lehiaren eta Lehia Ez-
leialaren Defentsaren nazioko eta erkidegoko araudian ezarritakoaren arabera jardungo
duela, eta bereziki konpromisoa hartzen du araudi horretan jaso eta legegileak

galarazitako jokabidetzat jotzen dituen jarduerak saihesteko.

e Interes-gatazka

Euskotrenek ez du interes-gatazkarik onartuko erakunde barruan.

Interes-gatazka dago jarduera profesionala egitean kontrajartzea badago norberaren
eta Sozietatearen interesen artean, hau da, eremu profesionalean hartu behar den
erabakian interes pertsonalak eta/edo familiakoak badaude eta banako onura
badakarte, baliozko enpresa-irizpideetatik urrun eta, aldi berean, Euskotreni galera
eragiten bazaio.
Interes pertsonalak eta profesionalak kontrajarrita daudenean, horren berri emango
zaio Euskotreneko Compliance Organoari -CN-, komunikatzeko gaitutako bideak
erabilita.

Euskotreneko pertsona enplegatuak abstenitu egingo dira, interes pertsonala duten
gaietan.

3.4. Administrazio publikoetako langileekin harremanak

Euskotreneko enplegatuek eta zuzendariek administrazio publikoetako —nazionaletako
edo atzerriko, hautetsiak edo gabeak- kideekin izan beharreko harremanaren irizpideak
gardentasuna, etika eta integritatea izan behar dira.

Berariaz galarazten dira administrazio publikoetako kideei edo lotura estua dutenei
dohainak, opariak, gehiegizko arreta edo ezkutuko komisioak (balizko beste forma batzuen
artean) ematea, onartzea, adostea edo eskaintzea.

Era berean, debekatuta daude administrazio publikoetan eragitea xede duten dohaintzak,
legez kontrako abantaila komertziala lortzea helburu dutenak.

Halaber, ezingo da erabili agintari edo funtzionario publiko batekin dagoen harreman
pertsonala edo familiarra, hori eragin edo sortu zuten arrazoiak dena delakoak izan arren.

Jokabide berdinaizan behar da atzerriko funtzionarioekin eta/edo agintariekin izango diren
harremanetan ere.

3.5. Gizartearekiko erantzukizuna eta konpromisoa

Euskotrenek konpromisoa hartzen du bere jardueran errespetatu eta modu proaktiboan
arituko dela gizarteko balio zibikoekin, ohiturekin eta aniztasun kulturalarekin, aplikatzen
zaizkion arau guztiak betez.

4. LEGEZKOTASUNA

Euskotreneko langile guztiek beren zereginak egitean Sozietatearen jarduera arautzen duten
legeak eta araudiak bete beharko dituzte herrialde bakoitzean, dagokien kargua, maila eta
ezarpen-eremua dena delakoa izan arren.

Legedi edo araudi baten irismenari edo ezarpenari buruzko zalantza izanez gero, Euskotreneko
Compliance Organoan -CN- egingo da kontsulta.

5. INFORMAZIOAREN KONFIDENTZIALTASUNA

5.1. Euskotrenen informazio pribilegiatua eta konfidentziala

Euskotreneko enplegatu, zuzendari eta administrazio kontseiluko kide orok erabateko
konfidentzialtasuna mantenduko du lanaren garapenean jasotako informazio ez publikoari
buruz. Konfidentzialtasuna gortzeko behar hori errespetatu egin beharko da
Euskotrenekin harreman profesionala amaitu ondoren ere eta Sozietateak dituen
merkataritza edo enpresa arloko harremanen ondorioz hirugarrenei buruz duen informazio
publiko guztira hedatzen da.

Langile horiek Sozietateari buruzko informazio pribilegiatua, isilpekoa, ezkutukoa eta/edo
sekretua isilpean gordetzeko betebeharra dute. Ondorioz, ezingo dute informazio horren
berri eman eta are gutxiago onura pertsonalerako erabili.

Isilpeko informazioa da:

e FEuskotreneko negozioei (zentzu zabalean hartuta) erasaten dien informazio oro,
publikoa ez bada —bezeroen zehaztasunak, merkatua, finantza-datuak, metodoak edo
prozesuak.

e Hirugarrenek Euskotreni emandako informazioa eta konfidentzialtasun konpromisoen
mende dagoena.

5.2. Segurtasun informatikoa eta datu pertsonalen babesa

Euskotreneko langileek beren esku jarritako sistema eta baliabide informatikoak erabiliko
dituzte eta gailu teknologikoen kontrolerako barne-arauak beteko dituzte beti.

Erakundeko pertsona guztiek zorrotz bete beharko dituzte datuen Euskotrenek une
bakoitzean babesari eta informaziocaren segurtasunari buruz ezarritako barne-
jarraibideak, bereziki Segurtasun eta Konfidentzialtasun Politikak edo horien osagarriak
edo ordezkoak, behar izanez gero.

Interneterako sarbidea, korporazioko posta elektronikoa eta eskura jartzen den gainerako
tresna telematiko oro lanerako tresna da. Ondorioz, erantzukizunez eta behar bezala
erabili behar dira, ezarri daitezkeen barne-arauetan xedatuaren eta une bakoitzean
indarrean den legediaren arabera.

5.3. Jabetza industriala eta intelektuala

Euskotrenek eta langile guztiek arreta eta konpromiso berezia izango dute bere eta
besteren jabetza industrial eta intelektualeko eskubideak babesteko, hor sartzen dira,
besteak beste, patenteak, markak, domeinu-izenak; proiektuak, programak, datu-baseak
eta sistema informatikoak; ezagutzak, prozesuak, teknologia, "know-how”, ekipoak,
eskuliburuak, bideoak; edo ezagutza tekniko bereziei buruzko eskubideak.

Era berean, Sozietatearen jabetza Industrial eta intelektualeko eskubideak soilik beren
Jjardunean erabiliko dituzte eta eskubide horietan eusten diren material guztiak itzuliko
dituzte eskatu bezain laster.

Erabat galarazita dago hirugarrenen materiala erreproduzitzea, jabetza intelektual edo
industrialeko eskubideez babestuta badago, baita softwarea eta ordenagailuko programak
erabiltzea ere, dagokien lizentziarik gabe.

6. USTELKERIAREN AURKAKO POLITIKA

6.1. Oparien eta/edo abantailen debekua

Euskotreneko langile guztiei debekatzen =zaie, sektore publikoko zein pribatuko
hirugarrenekin dituzten harremanetan, abantaila edo pizgarri bidegabeak edota
erabakietan eragiteko egiten direnak onartu edo eskaintzea. Hain zuzen, honako hauek
debekatzen dira:
= Hobariak, opariak, agintzak, eroskeria, gehiegizko arretak eta ezkutuko
komisioak.
= Partidu politikoei edota mota horretako elkarteei egindako dohaintzak.

Jardueren benefizentziari eta babesari dagokionez, prozedurarako barne arauen arabera
jardungo da, eta, kasu guztietan, Euskotrenen organo eskudunaren baimena eduki
beharko da

b.2. Harremanak bazkideekin, hornitzaileekin, bezeroekin eta hirugarrenekin

Hornitzaileen hautaketa eta erosketen esleipena erosketan eta kontratazioen arloko
barne-prozeduran eta sektore publikoko kontratazioko araudi aplikagarrian xedatutakoa
betez ezarritakoarekin bat datozen prozedura lehiakorren eta gardenen arabera egingo da
kasu guztietan.

Profesionalik egokiena kontratatzeko asmoz, beharrezko diligentzia mekanismoak
ezarriko dira eragile, aholkulari edo bitartekari lanak egingo dituzten pertsonak ahalik eta
ondoen ezagutzeko, baita haien kolaboratzaileak ere, haien jarduera modu etikoan
egiteko, Sozietatearentzako kalte ekonomikoak ez sortzeko edo bere ospea arriskuan ez
Jjartzeko.

Euskotreneko enplegatuek eta zuzendaritza eta administrazio organoetako kideek ezin
izango dute jaso inolako komisiorik, ordainik, kreditu-erraztasunik edo enpresa
hornitzaileen, bazkideen edo bezeroen oparirik, merkataritza-arretaren edo kortesia
hutsezkoaren kasuak izan ezik. Zalantzarik badago, oparia edo arreta jaso duen pertsonak
Compliance Organoari -CN- berri eman beharko dio, gaitutako komunikatzeko bideak
erabilita.

/. KONTABILITATE- ETA ZERGA-BETEBEHARRAK

Sozietatearen finantza-egoerek eta gainerako kontabilitateko dokumentazioak modu
zuzenean islatu beharko dute Euskotrenen finantza-egoera eta ondare-errealitatea.

Ez da egingo zergak saihesteko edo kontabilitate- eta finantza-informazioa faltsutzeko
helburua duen transakziorik.

Euskotreneko enplegatuek eta zuzendaritza eta administrazio organoetako kideek Elkartearen
dirua modu zuhurrean erabiliko dute eta aktiboetan galerak edo kalteak egon ez daitezen
arduratuko dira.

Sozietateko ordainketak eta kobrantzak dagokion barne-araudira egokituko dira. Oro har, ezin
izango dira ordainketak edo kobrantzak eskudirutan egin, kopuru txikiak ordaintzean izan ezik
eta arau orokorrean xedatutakoari jarraikiz.

Ordainketak behar bezala justifikatuta egon beharko dira fakturekin, kontratuekin, emate-
agiriekin eta aipatutako araudian ezarritako gainontzeko prozedurekin. Oro har, debekatuta
dago eramaileari txekeak ematea.

Euskotreneko langileek arreta berezia jarriko dute kontratatutako pertsona fisiko edo
juridikoen zintzotasun falta erakusten duten aztarna esanguratsuak daudenean, delituzko edo
legez kanpoko jardueren ondoriozko diru-zuriketan edota terrorismoaren finantzaketan parte
ez hartzeko eta egoera hori aurreikusteko.

Sozietateko langileek, Euskotrenen izenean jardutean, edozein egite edo ez-egiteren bitartez,
ezingo diete estatuko, erkidegoko, tokiko edo foruko Ogasun Publikoari edo kanpoko erakunde
baliokideei iruzur egin, zergen, atxikitako edo atxiki beharko liratekeen kopuruen edo gauzazko
ordainsarietatik eskuratutako diru-sarreren ordainketak ekidinez (eta horiei esker itzultze
bidegabeak lortu edo onura fiskalez gozatu).

Era berean, ezin izango zaio Gizarte Segurantzari iruzur egin kuotak edo bilketa bateratuak
ordaintzea saihestuz, eta, horri esker, Elkartearen onura, behar ez diren itzulerak edo edozein
arrazoiren ondorioz bidegabeak diren itzulerak lortuz.

8. EMAKUMEEN ETA GIZONEN ARTEKO BERDINTASUNA

Emakumeen eta gizonen arteko berdintasuna balore ukaezina da pertsonen bakarkako
garapenerako eta gizarte aurrerapenerako ikuspuntuetatik, bai eta Euskotrenen kultura
korporatiboaren bektore nagusietako bat ere, barne- edo antolaketa-mailan eta enpresa-
jardueran.

Euskotreneko pertsona enplegatuak eta zuzendaritzako eta administrazioko kideak
sozietatearen barruan dagokien ardura betetzean eta hirugarrenekin harremanak dituztenean,
berdintasunaren aldeko jarrera proaktiboa izatera konprometitzen dira. Horrela, bai
emakumeek, bai gizonek aukera izango dute haien ahalmenak garatzeko eta erabakiak
hartzeko genero-estereotipoek ezarritako mugen oztoporik gabe.

Ildo horretan, Euskotrenek eta bere langileek, berdintasunaren aldeko eta emakumeen eta
gizonen arteko diskriminazioaren kontrako balioak sustatuko dituzte. Ondorioz, hizkera
inklusiboa izango du bere barne- eta kanpo-komunikazioetan.

9. ELEBITASUNA: EUSKARA

Euskal Autonomia Erkidegoan bi hizkuntza ofizial daudenez (euskara eta gaztelania),
Euskotrenen nahia da erakundearen barruan elebitasun eraginkorra bermatzen duten
baldintzak sustatzea, bai barne-harremanetan, bai kanpokoetan. Horretarako, trabak kenduko
dira eta bi hizkuntzak (gehien bat euskara) lan-esparruan hizkuntza normalizatuak izateko
neurri proaktiboak hartuko dira.

Euskotren Euskadiko sektore publikoko erakundea da. Halaber, erabat aitortzen du bezeroek
elkartearekin dituzten kontratuetan eta harremanetan euskara erabiltzeko duten eskubidea.
Horretarako, behar diren politika guztiak (protokoloak eta ekintza- programak barne) ezarriko
dira, eta, horri esker, zerbitzu hobea emango da.

10. INGURUMENA

Euskotrenek ardura berezia du Ingurumena babestu eta mantentzeko. Horregatik,
ingurumena errespetatzea Sozietatearen oinarrizko printzipioetako bat da. Hori dela eta,
substantzia arriskutsuak fabrikatu, manipulatu, garraiatu, izan edo merkaturatzean,
Euskotrenen langileek ezingo dituzte inoiz ezarritako segurtasun arauak hautsi eta pertsonen
bizitza, segurtasun fisikoa eta osasuna arriskuan jarri.

Euskotrenek bere jarduera garatzen du ingurumena mantendu eta errespetatzeko konpromiso
irmoa mantenduta, Sozietatearen jarduera gidatuko duten honako printzipio hauetan
oinarrituta:

. Prozesuak planifikatzean eta jarduerak egitean, ingurumenean izango duten
eragina ekiditeko neurriak hartzea, edo, bestela, eragin hori ahal beste gutxitzea.

o Baliabide naturalak mantentzen laguntzea. Baliabide haoriek kontsumitzeko,
arrazionaltasun, eraginkortasun eta aurrezpen irizpideak aplikatuko dira.

o Zaborra murriztea, modu egokian kudeatzea eta horren berrerabilera sustatzea.

o Langileei ingurumenari buruzko prestakuntza eta informazioa ematea.

o Ingurumenarentzat lagungarri izan daitekeen edozein aukera proposatzea

bezeroei eta onartzea hornitzaileei.
. Beste enpresekin, erakundeekin eta ingurumenari lotutako gizarte eragileekin
esperientziak eta ezagutzak partekatzea.

Ez da inolako jarduerarik abiaraziko lehendabizi dagokion lizentziaren kopia bat edo/eta, hala
badagokio, behar diren gainontzeko administrazio baimenak izan gabe. Bidezkoa denean,
Euskotrenen kasu bakoitzeko langile eskudunek sustatzaileei eta edozein obra edo zerbitzu
egiteko kontratatutako erakundeei dokumentazio hori eskatuko diete, betiere jarduera hasi
baino lehen.

Hala ere, betebehar horiek ezartzeko klausulak gehituko dira, aurretik ezarritako baldintzetan,
helburu horretarako sinatutako kontratuetan.

11. SEGURTASUNA, OSASUNA ETA HIGIENEA LANEAN

Laneko segurtasuna, osasuna eta higienea oinarrizko alderdia da Euskotrenen, eta
Sozietateak eta bertako langileek araudia zorrotz bete beharko dute.

Ildo horretan, Euskotrenek segurtasun, osasun eta higieneari buruzko arauak eta lan
arriskuen prebentzioari buruzkoak zorrotz betetzeko, langileei euren zereginak gauzatzeko
tresna tekniko nahikoak emateko eta langileen babeserako beharrezkoak diren prestakuntza-
ikastaroak emateko agindua du.

Euskotrenen Lan Arriskuen Prebentziorako Sistemak prestakuntzako eta informazioko
jarduerak jarraian egingo direla aurreikusten du, langile guztiek, kontratatzaileek,
hornitzaileek, eta, orokorrean, edozein enpresa edo pertsona kolaboratzailek egiten dituzten
jarduerel lotutako arriskuel buruzko prestakuntza eta informazio egokiak eta beharrezkoak
izan ditzaten.

Euskotren elkartearen kide diren pertsona guztiek haien jarduerak egitean segurtasunari,
osasunari eta higieneari buruzko arauak zorrotz betetzeko ardura hartzen dute, eta norberaren
eta inguruan daudenen segurtasunaz arduratuko dira. Era berean, gai horri buruz dituzten
ezagutzak beste kideekin eta menpeko langileekin partekatuko dituzte, eta arriskuen
babeserako eta prebentziorako jardunbide egokienak sustatuko dituzte.

12. ZERBITZUAREN KALITATEA

Euskotrenek, Mugikortasun jasangarriko Operadore gisa, hiri eta hiriarteko mugikortasuna
sustatzea du helburu. Horretarako, zerbitzuaren erabiltzaileak segurtasun, konfort eta

erosotasun egoera onenetan garraiatzen salatzen da, pertsona horien bizitza-kalitatea
hobetzeko.

Bere jarduera Kalitatea Kudeatzeko Sistema (KKS) batekin egiten du. Sistema horrek indarreko
legediaren eta araudiaren baldintzak betetzen ditu eta bektore nagusiak Plangintza,
Prestakuntza, Pragmatismoa eta Komunikazioa dira. Gainera, horren bidez honako konpromiso
hauek hartzen ditu: zerbitzua hobetu eta berritzea; bidaiarien arretarako langileen gaitasunak
garatzea; bidaiarekin duten harremana modu eraginkorrean kudeatzea, haien beharrak
bereizteko eta haien esku jartzen diren hobekuntzen eta berrikuntzen partaide egiteko.

Euskotrenek erakundea behartzen du jarduera kalitate erreferentzial altuenak jarraituz
egitera. Hori horrela, erabiltzaileek zerbitzuari buruz duten iritziaren berri izateko ekintzak
mantentzen eta sustatzen dira eta zerbitzuaren ebaluazio politika jarraitua egiten da.

15. AZPIKONTRATAZIOAK ETA ABEEak.

Euskotrenek zerbitzu bat emateko edo jarduera bat egiteko azpikontratatzen duen edozein

enpresak bere jokabideak etika- eta jarrera-printzipioetara egokitzen dituela zaindu beharko
du.

Hori horrela, ez dira azpikontratatuko langileen eskubideak eta laneko osasunari,
segurtasunari eta higieneari lotutako xedapenak (Lan Arriskuen Prebentziorako neurriak
barne) errespetatzen ez dituzten erakundeak eta indarrean dagoen araudia betetzen ez duen
lan-egoeraren batean kontratatutako langileak dituztenak, Kode Etiko honetan jasotako
printzipioekin bat (baita ustelkeriaren aurkako esparruan ere).

Kode Etiko honetako printzipioak eta betebeharrak nahitaez betetzekoak dira, Euskotrenek
Aldi Baterako Enpresa Elkarteen bidez (ABEE) egingo dituen jardueretan ere. Ondorio
horretarako, eta ABEE eratu aurretik, dagokien bazkideei bertako betebehar eta printzipio
etikoen berri emango zaie, eta bereziki, Sozietateak korrupzioaren aurkako arloan dituen
barne-politiken berri.

